
Efni: Umsögn um frumvarp til laga um breytingu á lögum um merkingar og upplýsingaskyldu varðandi vörur 
sem tengjast orkunotkun, nr. 72/1994 (orkumerkingar), 12. mál.

Húsnæðis- og mannvirkjastofnun (HMS) vísar til tölvupósts frá nefndarsviði Alþingis, dags. 15. október sl., þar 
sem óskað er eftir umsögn stofnunarinnar um frumvarp ferðamála-, iðnaðar- og nýsköpunarráðherra um 
breytingu á lögum um merkingar og upplýsingaskyldu varðandi vörur sem tengjast orkunotkun, nr. 72/1994 
(orkumerkingar).

HMS hefur farið yfir framangreint frumvarp sem unnið var ísamráði við stofnunina og styður efni þess. í Ijósi þess 
að um er að ræða innleiðingu á reglugerð (ESB) 2017/1363 sem kemur í stað tilskipunar 2010/30/ESB vill 
stofnunin ítreka mikilvægi frumvarpsins til að ísland geti staðið við skuldbindingar sínar að EES-rétti þegar kemur 
að vörum sem tengjast orkunotkun.

HMS vill sérstaklega benda á það nýmæli í frumvarpinu að birgðasalar og innflytjendur vara með orkumerkingar 
ber skylda til að skrá upplýsingar um vörur sem þeir hyggjast setja á innri markað Evrópska efnahagssvæðisins í 
miðlægan gagnagrunn, svokallaðan vörugagnagrunn, sem auðveldar neytendum að finna og bera saman 
orkutengdar vörur. Þá vill stofnunin einnig benda á nýjan og einfaldari kvarða fyrir merkingar vara sem tengjast 
orkunotkun þar sem eldri kvarðinn þótti ekki nógu skýr fyrir neytendur.

Það er mat HMS að með frumvarpinu verði markaðseftirlit með vörum á markaði einfaldara með aukinni yfirsýn 
þeirra vara sem settar eru á markað með það að markmiði að ná fram auknum orkusparnaði og þar með draga 
úr neikvæðum umhverfisáhrifum.

